
A representative sample of mature dry maize plants from a 3-ha stand
were seperated into the components grain, leaf, stem, cob-sheath, and
cob. In addition, a sample representing the total plant was composited.
Dry matter (DM) yields, component proportions and contents of crude
protein (CP), neutral detergent fibre (NDF), calcium (Ca) and phos-
phorus (P) and in vitro digestible organic matter (IVDOM) of the com-
ponents were determined. Components other than grain comprised
50% of the dry mass of the plant. The CP, Ca and P contents of these
were generally low. IVDOM was also low (mean 53%) which can prob-
ably be attributed to the high cell wall content, as reflected in the NDF
value of 83%. By contrast, the NDF content of the grain component
was only 12% and the IVDOM content 86%. However, the Ca content
of the grain was low and the Ca: P ratio of 0,02: I was, in terms of rumi-
nant nutrition, excessively wide. The results indicate that the potential
of the mature dry maize plant as ruminant feed can only be realized if
the concentrations of CP, Ca and P(5,3%; 1,3 and 0,9 g/kg re-
spectively) are increased to appropriate levels with suitable supple-
ments.

Ryp mielieplante is ewekansig oor 3 ha versamel en verdeel in graan-,
plantblaar-, stam-, kopblaar- en kopstronkkomponente. 'n Monter is
saamgestel wat die totale plant verteenwoordig. Die droe materiaal
(DM) opbrengs, verhoudings, ruprotei"en- (RP), Ca- en P-inhoud en in
vitro organiese materiaal verteerbaarheid (IVOMV) is bepaal. Die
strooikomponente (plantblare, starn, kopblare en kopstronk) het 50%
van die DM-massa van die plant beslaan. Die RP-, Ca- en P-inhoud
van hierdie komponente was deurgaans laag. Die lae IVOMV (ge-
middeld 53%) kan waarskynlik aan die hoe selwandinhoud (NDF) van
gemiddeld 83% toegeskryf word. Die graankomponent het die orige
50% van die DM-massa van die plant beslaan. Die NDF-inhoud van
hierdie komponent was laag (12%) en IVOMV hoog (86%). Die lae
Ca-inhoud en ongunstige Ca: P-verhouding (0,02: 1) was opvallend. Die
IVOMV van die totale ryp mielieplant dui op 'n hoe energiewaarde
met produksie moontlikhede indien die RP-, Ca- en P-konsentraise
(5,3%; 1,3 en 0,9 g/kg respektiewelik) volgens behoefte aangevul sou
word.

Die daling in voedingswaarde van die natuurlike weiding
in die wintermaande is een van die grootste knelpunte
van die skaapboerderyvertakking in die Somerreen-
saaigebiede van die Republiek van Suid-Afrika (Land-

S.-Afr.Tydskr. Veek.1987, 17(2)

bou-ontwikkelingsprogram, 1981). Die produsent is ver-
plig om van aanvullende of alternatiewe oorwinte-
ringsmetodes gebruik te maak. Mielieverbouing vind op
groot skaal plaas in die Republiek (gemiddeld 4,1 mil-
joen ha is aangeplant sedert 1980/81 - Kortbegrip van
Landboustatistiek, 1986). Soos die afgelope paar sei-
soene getoon het, is daar hoe insette en risiko's ver-
bonde aan hierdie boerderyvertakking. Deur die in-
tegrasie van die skaap- en mielievertakking kan die
tekortkominge van beide vertakkings aangevul word.

Daar is verskeie vorms waarin mielieplante as skaap-
voer aangewend kan word, naamlik kuilvoer, stoekmie-
lies of mieliestrooi en droe ryp mielieplante (Van der
Merwe, 1981). Navorsing is reeds gedoen aangaande die
kuilvoer- (Bosh off, Oosthuysen & Koekemoer, 1979;
1980) en stoekaspek (Nel, 1966; Van der Merwe, 1981)
van die mielieplant, terwyl inligting oor droe ryp mielie-
plante nie geredelik beskikbaar is nie.

Die doel van die ondersoek was om die chemiese sa-
mestelling en in vitro verteerbaarheid van die droe, ryp
mielieplant en -komponente te ondersoek met die
gedagte om dit in die wintervoervloeiprogram van skape
in te skakel.

Die mielieplante (kultivar TX24) wat ondersoek is, is
geproduseer teen 78 kg N en 12 kg P/ha op Hutton
Msinga grondvorm en -serie. Die plantdigtheid was 33
000 plante/ha. Nadat die plante ryp en droog geword het
en gereed was om gestroop te word, is 30 plante ge-
stratifiseerd ewekansig volgens posisie oor 3 ha ver-
same!. Die potensiele graanopbrengs was 5 500kg/ha.
Hierna is die plante ewekansig in 10 groepe van drie
plante elk verdee!. Elke plant is verdeel in die volgende
eenhede, naamlik graan, plantblare, starn, kopblare en
kopstronk, Die onderskeie komponente van die plante
binne elke groep is saamgevoeg. Na bepaling van die
DM-massa is die verhoudings van die komponente tot
mekaar bereken. Van elke groep is 'n monster saamge-
stel volgens die verhouding waarin die komponente in
die plant voorkom. Die volgende ontledings is op elke
komponent uitgevoer: RP volgens die Makro-
Kjeldahlmetode (AOAC, 1960) en neutraal onoplosbare
vesel (NDF) volgens die Fibretec-metode. Vertering van
die monsters vir Ca- en P-bepalings is gedoen volgens die
metode van Zasoski & Burau (1977). Hierna is die Ca-
inhoud bepaal volgens die metode van Hambleton
(1977) en die P-inhoud volgens die metode van U,S, En-
vironmental Protection Agency (1974), Die metode van
Engels & Van der Merwe (1967) is gebruik vir die bepa-
ling van die IVOMV. Gemiddeldes en koeffisiente van
variasie van die waarnemings is bereken.

Volgens Tabel 1 het die strooikomponente (plant-
blare, starn, kopblare en kopstronk) 50% van die DM-
massa van die totale ryp mielieplant beslaan. Hiervan
was die stamkomponent die grootste en het 17% van die
DM-masa van die ryp mielieplant beslaan, gevolg deur
die plantblaar- (13%), kopstronk- (11%) en laastens die
kopblaarkomponent (9%). In die geval van die strooi-
komponente was beide die RP- en Ca-inhoud van die
plantblaarkomponent die hoogste (4,0% en 6,1 g/kg res-
pektiewelik) terwyl die kopstronk in beide gevalle die

Tabel 1 Die gemiddelde opbrengs, verhouding, chemiese samestelling en ver-
teerbaarheid van die ryp mielieplant en -komponente op 'n vogvrye basis

Chemiese analise

Opbrengs % van die Rpc NDP Ca P IVOMV"
Komponent (g) plant (%) (%) (g/kg) (g/kg) (%)

Totale plant 347 5,3 49,1 1,3 0,9 71,3
b 9,6 8,9 7,2 9,8 18,5 3,8

Graan 173 50 8,2 12,3 0,04 2,0 86,3
b 11,8 5,5 8,0 7,4 17,7 12,7 3,1

Plantblaar 45 13 4,0 72,7 6,1 0,4 60,8
b 10,5 10,3 8,3 2,4 7,5 23,0 5,3

Starn 59 17 2,6 84,7 1,9 0,3 41,3
b 14,3 13,4 25,5 4,2 9,0 14,1 10,2

Kopblaar 32 9 3,0 81,7 1,3 0,4 71,6
b 19,7 10,4 14,7 1,3 9,0 16,9 3,7

Kopstronk 38 11 1,9 92,8 0,3 0,2 45,2
b 10,5 7,7 17,3 4,8 21, 1 42,2 8,5

U gemiddeld; b koetfisient van variasie; C ruproteIen; d neutraal onoplosbare vesel; " in vitro organiese
materiaal verteerbaarheid

laagste was (1,9% en 0,3 g/kg respektiewelik). Die sel-
wandinhoud van die plantblaarkomponent was die
laagste (73%) teenoor die hoogste, naamlik 93% van die
kopstronk. Die lae P-konsentrasie van al die strooikom-
ponente is opvallend. Die IVOMV van die kopblaar-
komponent (72%) was die hoogste, gevolg deur die
plantblaar (61 %), kopstronk (45%) en laastens die stam-
komponent (41 % ).

Die ander helfte van die DM-massa van die ryp mielie-
plant is deur die graankomponent beslaan (Tabel 1). Dit
was die komponent met die hoogste RP- en P-inhoud en
IVOMV (8,2%; 2,0 g/kg en 86% onderskeidelik) van al
die mielieplantkomponente. Die NDF- en Ca-
konsentrasie was egter die laagste (12% en 0,04 g/kg res-
pektiewelik). Met die oog op die voedingsbehoeftes van
skape was die Ca:P-verhouding (0,02:1) van die graan
ongunstig. Volgens NRC (1975) behoort die verhouding
groter as 2: 1 te wees.

Die RP-, Ca- en P-konsentrasie van die totale ryp
mielieplant was 5,3%; 1,3 en 0,9 g/kg respektiewelik
(Tabel 1). Die voedingstandaarde van NRC (1975) toon
aan dat die onderhoudsbehoeftes van skape (50 kg
liggaamsmassa) aan hierdie nutriente onderskeidelik
8,9%; 3,0 en 2,8 g/kg is. Dit wil dus voorkom asof die
ryp mielieplant, in terme van hierdie voedingstowwe, nie
aan die onderhoudsbehoeftes van skape sal kan voldoen
nie. Die IVOMV van die ryp mielieplant (71 %) dui op 'n
hoe energiewaarde met produksiemoontlikhede indien
dit met die uitgewysde tekorte aangevul sou word. Daar
moet egter in gedagte gehou word dat chemiese same-
stelling en verteerbaarheid ten minste met inname
gekombineer moet word alvorens uitspraak oor die pro-
duksiewaarde van die voersoorte gelewer kan word.

Die gevolgtrekking wat gemaak is, is dat die ryp
mielieplant, op grond van die chemiese samestelling

daarvan, waarskynlik nie in staat sal wees om as enigste
voerbron aan die onderhoudsbehoeftes van skape te
voorsien nie. Die IVOMV dui egter op 'n hoe ener-
giewaarde. RP-, Ca- en P-aanvullings sal volgens be-
hoefte nodig wees.

